
Euskal Herri guztiko euskaltzale asko 
bildu gara gaur Bastidara. Eta oihu batek 
elkartu gaitu: «Euskal Herrian euskaraz» 
egitea nahi dugulako, Araba Euskaraz 
nahi dugu. 

Arabako euskaldunek joan den men-
dean, karlistada doilorreko aire kirastuan, 
eta garai hartako irizpide alienatu asko-
rekin desitxuraturik, antzeman zuten hel-
buru nagusia: 

«Gueure gurazoac euzkeriaz gorde ci-
tuen Cantabria, esateraco, euzcal 
Erriyac ederric eta garbiric, eta indar-
turic chito ederto; eta orain ardoaz eta 
herderiaz eta pipaz chito oker eta charto 
basoac billostu eta mendi eguin, eta 
gueure arau edo Porua il, euzkeria il-
tiaz». 

Okondo-ko P. Paulo Ulibarrikoa 
mintzo zen horrela karlistada hastera-
koan, gure herriaren ardaztzat euskara 
hartuz. 

Jarrai dezagun, hakre: «Orain Mike-
lete sartzeco biar dabe jaquin euzquera 
ondo guztiz». PNV-ren Erchancha erdal-
duna ez zen oraindik jaio,.. 

Eta espainiar inperialistek oraindik ez 
zuten «diskriminazioa»ren aitzakia as-
matu: «Eusqueriaren contra eiten daben 
guizonari echaco emon biar lecuric gure 
artian»... Hemen, berriz, región vascon-
gado-navarra zoragarri honetan, ETBko 
posturik garrantzitsuenak ematen zaizkie 
gutaz eta gure hizkuntzaz barre egiten 
duten señoritoei. «Euzkadi»ren izenean, 
noski: 

Baina, agian, xiberutarrek bezala ara-
baarrek ere «egünen batez». Okondo-ko 
seme euskaltzaleari «bai» esango diote. 

Gaur Bastida-ra bildu zaretenok, ja-
danik, txalo jo diozuen bezala. 

TXILLARDEGI 




